
139. sal.
Salmai girje.



3 Muo balgga ja muo vællhamsaje don ocalak, ja
buok muo gæinoid burist don dieđak.

4 Dastgo sadne i læk muo njuofčamest, – gæč,
hærra, don dieđak dam buokrakkan.

5 Maŋŋabæld ja ouddabæld muo don birrastattak, ja
du gieđad don muo ala bijak.

6 Dam arvedet munji appar ovdulaš læ, dat appar
allag læ, im dam væje.

7 Gosa vuolgam du vuoiŋad oudast erit, ja gosa
bataram du čalmidad oudast erit? visesv. 1, 7.


8 Manam mon bajas albmai, de dobbe don læk, ja
aigom mon sagjam rakadet jabmi aibmoi, gæč, de dast
don læk. 
Am. 9, 2.


9 Valdam mon iđđedes guovso soajaid, ja aigom
mon ave olgomuš ravdast orrot,

10 de doalvvo maida dast du gietta muo, ja du
olgiš gietta čavgadet muo doalla.

11 Ja cælkam mon: alma sævdnjaduvvat mon šaddam,
de igja læ čuovgas muo birra.

12 Ige sævdnjadas dam appar sævdnjaden dunji
daǥa, mutto igja čuovggamen læ nuftgo bæivve, sævdnjadas
læ nuftgo čuovgas.

13 Dastgo muo manemuǯak du læk, don rakadik
muo muo ædnam hæggast. 
Job 10, 11. sal. 119, 73.


14 Mainom du, dastgo ibmaš lakkai læm ovdulaǯǯat
rakaduvvum; ovdulaǯak læk du daǥok, ja dam saggarakkan
dovdda muo siello.

15 Æi læm muo davtek dunji čikkujuvvum, go
čiekkosist šaddim rakaduvvum, go čæppet šaddim dakkujuvvum
ædnam čiegŋalvuođast.[1]

16 Go rakadkættai okke legjim de oidne du čalmek
muo, ja du girjai šadde dak buokak čallujuvvum, dak
bæivek, mak munji mærreduvvujegje, go i vela oftage
dain læm.




	↑ dat læ værdadussa ædne hæggast.

